
ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᖏᕐᕋᓂᖅ ᓄᓇᕗᑦᒥ 
ᓄᓇᕗᑦ ᒥᕐᖑᐃᓯᕐᕕᖏᑦ ᐊᑐᐃᓐᓇᖃᕐᖓᑕ ᐊᒃᓱᐊᓗᒃ ᑲᔾᔮᓇᕐᑐᓂᒃ ᐊᓂᖅᓴᐅᒥᓇᒻᒪᕆᒃᑐᓂᒃ ᐊᒻᒪ ᐆᒪᔪᖁᑎᑯᓗᖏᑦ ᐃᓱᒪᓇᓐᖏᒻᒪᕆᒃᑐᓪᓘᓐᓃᑦ, ᑭᓯᐊᓂᓕ 
ᐊᑦᑕᓇᕐᒥᒻᒪᑦ ᐅᖓᓯᒃᑐᒥ ᐃᓄᖃᓐᖏᑦᑐᒥ ᐃᖏᕐᕋᓂᐊᕐᓗᓂ. ᐃᒻᒥᓂᒃ ᒪᑭᑕᔪᓐᓇᑦᓯᐊᕆᐊᓕᒃ ᐃᒻᒥᓂᓪᓗ ᐊᑦᑕᓇᕐᑐᒦᑦᑕᐃᓕᒋᐊᖃᕐᑐᓂ. ᐊᕙᑎᐊ ᓂᕆᐅᓇᓐᖏᑦᑐᒥᒃ 
ᐊᓯᔾᔨᑳᓪᓚᒍᓐᓇᕐᒪᑦ ᓯᓚᖓ, ᐊᒃᓱᕈᕐᓇᕐᓯᓗᓂ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᓐᓄᑦ ᐊᒻᒪ ᑐᐊᕕᕐᓇᕐᑐᒦᓕᑳᓪᓚᒍᓐᓇᕐᑐᑎᒃ. ᓱᓕᒃᑲᓐᓂᖅ ᐃᖅᑲᐅᒪᓂᐊᕐᐳᑎᑦ, ᓄᓇᕗᑦᒧᑦ 
ᓂᐅᕐᕈᓂᐊᕈᕕᑦ ᓇᕈᔭᕐᑐᕐᓗᑎᑦ ᓇᓄᓕᒻᒧᑦ ᑎᑭᓯᒪᒐᕕᑦ. ᓇᓄᑦ ᓴᓐᖏᔪᕐᔪᐊᕌᓘᒻᒪᑕ, ᓱᒃᑲᔪᐊᓘᓪᓗᑎᒃ ᐃᖃᓐᖏᑦᓯᐊᕐᑐᑎᒃ ᓯᑯᒥ, ᓄᓇᒥ ᐃᒪᕐᒥᓗ ᐳᐃᔾᔪᒃᑲᐅᒻᒪᑕ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑦᑕᓇᓐᖏᑦᑐᒥᒃ ᐊᓰᓐᓇᓖᑦᑕᐃᓕᓂᒃᑯᓪᓗ ᐃᕐᕋᓂᕐᒥᑦ ᐊᒻᒪ ᑎᑭᕌᕐᑕᐅᑦᑕᐃᓕᓂᕐᒧᑦ ᓇᓄᕐᓄᑦ ᐊᑦᑕᓇᕐᑐᒦᑦᑕᐃᓕᓂᕐᒧᑦ ᓄᓇᕗᑦᒧᑦ 
ᓂᐅᕐᕈᓯᒪᓂᕐᓂ ᐅᕗᖓ ᖃᕆᓴᐅᔭᕐᒧᑦ ᖃᐅᔨᒋᐊᕈᓐᓇᕐᑐᑎᑦ www.nunavutparks.com.

ᐊᐅᔭᑐᖃᐅᓕᖅᑎᓪᓗᒍ ᑲᔾᔮᓇᑦᑐᕐᔪᐊᕌᓘᓪᓗᓂ 
ᑲᖏᖅᓱᐊᓘᑉ ᐃᒪᖓᓐᓂ ᓯᔾᔭᖓᓐᓂ. ᓄᓇᖓ 
ᐊᒥᐊᖃᐅᖅᑐᓂ ᐊᔾᔨᒋᓐᖏᑦᑐᑯᓗᓐᓂᒃ 
ᐊᐅᐸᖅᑐᓂᒃ ᐅᔭᐅᔭᓂᓪᓗ, ᖁᖅᓱᖅᑐᓂᒃ 
ᖁᖅᓱᓂᖅᓴᓂᓪᓗ ᑕᓯᖓᓪᓗ ᖃᐅᒪᓂᖃᖅᑐᓂᒃ 
ᕿᓚᒻᒦᓐᖔᖅᑐᒥᑦ. ᑲᖑᐃᑦ ᐊᖅᑯᓵᖅᑐᑎᒃ, 
ᓂᔾᔭᑦᑐᑎᒃ ᐊᑭᐊᔪᑯᓘᓪᓗᑎᒃ ᐃᓐᓈᕈᒻᒥᑦ. 
ᑭᒡᒐᕕᐊᕐᔪᖅᑕᖃᖅᑐᓂᒃ ᖃᐅᒍᓪᓕᒑᕐᔪᖅᓯᐅᖅᑐᓂ, 
ᓯᐅᕋᕐᒥᑦ ᐃᓐᓈᕈᒥ ᑕᓯᑲᓪᓚᐅᑉ ᖃᓂᒋᔭᖓᓐᓂ, 
ᖃᐅᒍᓪᓕᒑᕐᔪᕈᓗᒻᒥᑦ ᐱᓇᓱᐊᖅᑐᓂ. 
ᐃᓄᑦᑕᖃᐅᖅᑐᓂᒃ ᑕᑯᔅᓴᐅᒐᓛᑐᐃᓐᓇᖅᑐᑎᒃ 
ᓄᓇᒦᑦᑐᑦ, ᐃᓚᖏᑦ ᓰᖅᑯᖓᔪ, ᐃᓚᖏᑦ ᐃᔅᓯᕚᖅᑐᑦ, 
ᐃᓚᖏᓪᓗ ᐸᑲᑲᓪᓚᕈᓗᓐᓂᒃ ᐊᔾᔭᖅᓯᔪᑦ 
ᓄᓂᕚᒥᓂᖏᓐᓂ ᐱᓲᑎᒃᑰᖅᑐᑎᒃ. ᓄᓇ ᒫᓐᓇ 
ᐱᕈᖅᑐᖃᑦᑎᐊᖅᑐᑯᓘᓪᓗᓂ, ᐊᒥᓱᑦ ᐃᓚᒌᑦ 
ᐊᐅᓪᓛᖃᑦᑕᖅᑐᑎᒃ, ᐅᖅᑰᓂᖓᓐᓂ ᐊᐅᔭᒃᑯᑦ 
ᐅᐸᖃᑦᑕᖅᑐᑎᒃ ᐃᖃᓗᒑᕐᔫᑦ ᓄᓇᖓᓐᓄᑦ 
ᐅᑭᐅᖅᑕᖅᑐᑉ ᒥᕐᖑᐃᓯᖅᕕᖓᓐᓄᑦ. 

ᑕᒫᓂ, ᑰᑦᑕᖃᖅᑐᓂᑦ ᑰᑦᑐᖅ ᐃᒪᕕᒻᒧᑦ, 
ᓯᕗᓕᒥᓂᖏᑦ ᐃᓄᐃᑦ ᐅᓪᓗᒥ 
ᐃᓅᓇᔮᑦᑎᐊᓚᐅᖅᓯᒪᔪᑦ ᓄᓇᒥ, ᓴᐅᓂᕐᓂᑦ 
ᐅᔭᕋᕐᓂᓪᓗ ᓴᓇᕙᑦᑐᑎᒃ, ᐊᒥᕐᓂᑦ/ᕿᓯᕐᓂᑦ 
ᐊᐳᓐᓂᓪᓗ ᐊᑐᖅᑐᑎᒃ ᐊᓐᓇᐅᒪᕙᓚᐅᖅᑐᑦ 
ᓂᓪᓚᓱᑦᑐᐊᓗᒻᒥ. ᐃᖃᓗᒑᕐᔫᑉ ᓄᓇᖓ 
ᐅᑭᐅᖅᑕᖅᑐᑉ ᒥᕐᖑᐃᓯᕐᕕᖓᓐᓂ, 8-ᑭᓚᒦᑕᒥᒃ 
ᐅᖓᓯᓐᓂᖃᑐᐃᓐᓇᖅᑐᖅ ᑲᖏᖅᖠᓂᕐᒥ, 
ᓴᓂᕐᕙᖅᑕᐅᓯᒪᔪᖅ ᐸᖅᑭᔭᐅᓂᐊᖅᑐᓂᒃ 
ᐱᕈᖅᑐᖃᑦᑎᐊᕐᓂᖓᓐᓄᑦ, 12-ᓗᐊᖅᑐᓂᓪᓗ 
ᓄᓇᖃᕐᕕᒥᓂᖃᖅᑐᓂ. ᑕᒫᓂ, ᓄᓇᖓ 
ᑲᔾᔮᕆᔪᓐᓇᑦᑎᐊᖅᑕᐃᑦ, ᐅᕝᕙᓘᓐᓃᑦ 
ᐅᐊᑦᑎᐊᕈ ᐃᓅᓇᓱᕝᕕᐅᖃᑦᑕᖅᑐᒥᓂᕐᒧᑦ 
ᕿᒥᕐᕈᔭᖅᑐᕐᓗᑎᑦ ᐃᓕᓐᓂᐊᕐᓗᑎᒃ ᖃᓄᖅ ᑐᓃᑦ 
ᐊᓯᔾᔨᐸᓪᓕᐊᓂᕐᒪᖔᑕ ᐃᓄᓪᓚᕆᐅᓕᖅᑐᑎᒃ.

ᐊᑐᕆᐊᕈᓗᖃᖅᑐᑎᒃ ᓄᓇᓕᓐᓃᓐᖔᖅᓯᒪᔪᖃᖅᑐᓂ 
ᑕᐃᑯᖓ ᑲᖏᖅᖠᓂᕐᒥ ᐊᒻᒪᓗ ᐃᖃᓗᓕᒻᒧᑦ 
ᒥᒃᖑᐃᓯᕐᕕᒻᒨᖓᔪᖅ. ᓇᓗᓇᐃᒃᑯᑎᖃᖅᑐᑎᒃ 
ᒥᕐᖑᐃᓯᕐᕕᐅᑉ ᐊᑐᕆᐊᖏᓐᓂ ᐳᓚᕋᖅᑏᑦ 
ᑐᑭᓯᐅᒪᓂᐊᕐᖓᑕ ᐅᓂᒃᑳᖅᑐᐊᖃᖅᑐᑎᒃ ᓄᓇᒥᑦ, 

ᐃᖃᓗᒑᕐᔫᑉ ᓄᓇᖓᑕ ᒥᕐᖑᐃᓯᕐᕕᖓ

ᓄᓇᕗᑦ ᒥᕐᖑᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ – ᐋᖅᑭᒃᓱᖅᑕᐅᓯᒪᔪᑦ ᖃᓄᐃᑉᐸᓪᓕᐊᓃᑦ ᑲᔪᓯᕙᓪᓕᐊᓂᖏᑦ ᔭᓄᐊᕆ, 2008

ᓂᕐᔪᑎᓂᒃ ᐱᕈᖅᑐᓂᓪᓗ ᓄᓇᓕᓐᓂᒃ, 
ᐃᓄᓐᓄᓪᓗ ᐊᖏᕐᕋᐅᓚᐅᖅᓯᒪᔪᓂᒃ 
ᒥᕐᖑᐃᓯᕐᕕᒻᒦᑦᑐᖃᖅᑐᓂᒃ. 
ᐊᑐᕆᐊᖅᑕᖃᖅᑐᓂᑦ ᐃᖃᓗᒑᕐᔪᒻᒧᑦ 
ᐃᖃᓗᒐᓱᕝᕕᐅᕙᑦᑐᖅ 
ᐱᓱᕝᕕᐅᔪᓐᓇᖅᑐᓂᓗ. ᐃᓄᓐᓄᑦ 
ᐃᓐᓇᕐᓄᑦ ᐅᐸᑦᑕᐅᒡᒐᖏᑦᑎᐊᖅᑐᓂᓗ 
ᐊᓃᕆᐊᖅᑐᕈᒪᔪᓂᒃ, ᓱᕈᖅᓯᒪᓐᖏᑦᑎᐊᖅᑐᓂᓗ 
ᐃᒪᖓ ᑏᑐᕐᕕᐅᕙᑦᑐᓂ, ᓄᓇᒋᔭᑐᖃᒥᓂᕐᓄᓪᓗ 
ᐊᖅᑯᑕᐅᕙᑦᑐᓂ.

ᖃᒻᒪᕕᓂᖅᑕᓕᒃ, ᓄᓇᕗᒻᒥ 
ᐱᐅᓂᖅᐹᖑᖃᑕᐅᔪᖅ ᐃᓄᐃᓪᓗ 
ᐱᖅᑯᓯᖏᓐᓂ ᐱᑕᖃᖅᑎᐊᖅᑐᓂ, 
ᑕᐃᑲᓂ, ᑕᑯᔪᓐᓇᖅᑐᑎᒃ ᐸᖅᑭᔭᐅᔪᓂᒃ 
ᓴᓇᓐᖑᐊᖅᓯᒪᔪᓂᒃ ᐃᓅᓯᕆᔭᐅᖃᑦᑕᖅᓯᒪᔪᓂᒃ 
ᐅᐊᑦᑎᐊᕈ ᑕᑯᔅᓴᐅᑦᑎᐊᕆᓪᓗᑎᒃ. ᑕᐃᑲᓐᖓᑦ 
1200 – 1775 ᔩᓱᓯ ᐃᓅᓯᒪᓕᖅᑎᓪᓗᒍ 
ᐊᕐᕌᒍᖓᓐᓂ ᑐᓂᖅᑕᓕᒥᓂᖅ, 
ᐃᓄᓪᓚᑦᑕᖃᑦᑕᓕᖅᑯᖅ ᐊᐅᔭᒃᑯᑦ 
ᐊᑐᖅᑕᐅᓚᐅᖅᓯᒪᔪᑦ ᐅᑭᐊᔅᓵᓄᑦ.

ᐊᑐᕆᐊᕋᓛᖅᑕᖃᖅᑐᓂ ᐱᓱᕝᕕᐅᔪᓐᓇᖅᑐᓂᒃ 
ᒥᕐᖑᐃᓯᕐᕕᒻᒥ, ᖃᒻᒪᒥᓂᖅᑕᖃᖅᑐᓂᓗ, 
ᑐᐱᕐᕕᒥᓂᕐᓂᓪᓗ, ᐃᓐᓂᕐᕕᒥᓂᕐᓂᓪᓗ 
ᐅᔭᕋᖅᑕᖃᐅᖅᑐᓂᑦ ᐊᑐᖅᑕᐅᕙᑦᑐᒥᓂᕐᓂᑦ, 
ᐊᓯᖏᓐᓂᓪᓗ ᕿᓐᓂᕕᒥᓂᐅᕙᑦᑐᓂᒃ. ᐅᔭᕋᕐᓂᑦ 
ᓴᓇᕕᒥᓂᐅᖃᑦᑕᖅᑐᒥᓂᕐᓂᑦ ᖃᔭᕐᓄᑦ 
ᐱᑕᖃᖅᑐᓂ, ᑎᕆᒐᓂᐊᓐᓄᓪᓗ ᒥᑭᒋᐊᕐᓂᑦ 
ᐊᓪᓛᒃ ᐃᓗᕕᖅᑕᖃᖅᑐᓂ. ᖃᒻᒪᖅᑕᖃᖅᑐᓂ 
ᓯᕗᓂᖓᓐᓂ ᖃᒻᒪᕕᓂᖅᑕᓕᒻᒥ, ᐃᓄᐃᑦ 
ᖃᐅᓄᐃᓘᖅᑎᑦᑎᒐᐃᒻᒪᑕ ᑕᐃᑲᓃᖃᑦᑕᖅᑐᑎᒃ, 
ᑰᖓᓐᓂᓪᓗ ᑭᔅᓴᐅᑎᖃᖅᑐᑎᒃ 
ᐃᖃᓗᒐᓱᐊᕐᕕᒥᓂᕐᓂᑦ ᐊᒻᒪᓗ 

ᐃᓄᔅᓱᖃᐅᖅᑐᑎᒃ ᐆᒪᔪᕋᓱᕐᕕᐅᖃᑦᑕᖅᑐᒥᓃᑦ, 
ᐊᓯᕙᕐᕕᐅᖃᑦᑕᖅᑐᑎᓪᓗ ᑲᖑᕐᕕᐅᓇᓱᐊᖅᑐᑎᒃ 
ᑐᑦᓂᓪᓗ. ᐃᖃᓗᒐᕐᔫᑉ ᓄᓇᖓ ᓄᓇᓕᓐᓂᑦ 
ᐊᑐᖅᑕᐅᑦᑎᐊᕈᓐᓴᕐᒥᔪᑦ. ᑎᑎᖅᑐᒐᖅᓯᒪᔪᓂᒃ 
ᐊᑐᐃᓐᓇᖅᑕᖃᕐᒥᔪᖅ ᑲᖏᖅᖠᓂᐅᑉ 
ᐳᓚᕋᕐᕕᖓᓐᓂ ᖃᖓᑕᓲᒃᑯᕕᖓᓐᓂ, 
ᓇᓗᓇᐃᖅᓯᒪᓪᓗᑎᒃ ᓄᓇᓕᓐᓂᒃ, ᓂᕐᔪᑎᓂᒃ 
ᐱᕈᖅᑐᓂᒃ ᓄᓇᓕᓐᓂᑦ, ᐋᖅᑭᔅᓯᒪᓂᖏᓐᓂᓪᓗ 
ᐱᖅᑯᓯᖏᓐᓂᓪᓗ ᐃᓄᐃᑦ ᐃᓅᕕᒥᓂᖏᓐᓂ 
ᐅᓂᒃᑳᖃᖅᑐᑎᒃ.

ᑎᒻᒥᐊᓂᒃ ᑕᑯᕋᓐᓈᖅᑎᐊᕙᓐᓇᓪᓚᕆᑦᑐᖅ 
ᔫᓂᒥᑦ ᓰᑏᑉᐱᕆᒧᑦ, ᐱᖓᓱᓂᒃ 
ᐊᔾᔨᒌᓐᖏᒻᒪᕆᑦᑐᓂᒃ ᑲᖑᕐᓂᑦ ᑕᑯᕕᔅᓴᐅᔪᖅ, 
ᐊᕙᔪᓂᓪᓗ ᒥᑎᕐᓂᑦ, ᑭᒡᒐᕕᐊᕐᔪᓂᓪᓗ, 
ᒥᑎᕐᓂᑦ, ᑐᓗᒐᕐᓂᑦ, ᐊᑭᕐᕆᓂᒃ, ᐃᒪᕐᒥᐅᑕᓂᓪᓗ 
ᑎᒻᒥᐊᓂᒃ, ᐊᔾᔨᒌᓐᖏᑦᑐᓂᓪᓗ ᐃᕙᔪᓂᒃ 
ᑎᒻᒥᐊᕋᓛᓐᓂᒃ ᑕᑯᕕᔅᓴᐅᓪᓗᓂ ᕿᓂᖅᑖᕐᓂᑦ, 
ᓴᒃᓴᒋᐊᕐᓂᑦ, ᖃᐅᒍᓪᓕᒑᕐᓂᑦ, ᖁᐸᓂᐊᓂᓪᓗ. 
ᓂᕐᔪᑎᓂᒃ ᑕᑯᓇᓐᖏᓂᖅᓴᐅᔪᖅ, 
ᐊᒥᓱᑲᓪᓚᓐᓂᒃ ᓯᒃᓯᖃᕋᓗᐊᖅᑐᑎᒃ, 
ᐊᕕᓐᖓᕐᓂᑦ, ᑎᕆᒐᓂᐊᕐᓂᑦ, 

ᑎᕆᐊᕐᓂᑦ ᐅᑲᓕᕐᓂᓪᓗ. ᐊᒥᓱᐊᓗᓐᓂᒃ 
ᑐᑦᑐᓯᒍᓐᓇᕋᓗᐊᖅᑐᑎᒃ ᐊᖅᑯᓵᖅᑐᓂᒃ 
ᒥᕐᖑᐃᓯᕐᕕᒃᑯᑦ ᑐᑦᑐᑕᖃᕐᓇᖅᓯᑎᓪᓗᒍ 
ᑲᖏᖅᖠᓂᐅᑉ ᖃᓂᒋᔭᖓᓐᓂ. 

ᑖᓐᓇ ᒥᕐᖑᐃᓯᕐᕕᒃ ᐱᓱᕝᕕᑦᑎᐊᕙᐅᒻᒥᔪᖅ 
ᑐᐱᕐᕕᐅᔪᓐᓇᖅᑐᑎᓪᓗ ᐃᓚᖏᑦ. 
ᓵᓗᕿᑕᖃᐅᖅᑐᖅ ᑐᐱᕐᕕᔅᓴᓂᒃ, 
ᐃᒐᕕᖃᖅᑐᑎᓪᓗ ᖁᕝᕕᖃᖅᑐᑎᓪᓗ. 
ᓄᓐᖑᐊᓂ ᐋᒡᒌᔅᓯ ᓰᑏᑉᐱᕆᐅᑉ 
ᕿᑎᕈᔪᐊᓄᑦ ᓄᓂᕙᒋᐊᕐᕕᔅᓴᐅᒻᒥᔪᖅ - 
ᐊᒥᓱᓂᒃ ᐊᔾᔨᒌᓐᖏᑦᑐᓂᒃ 
ᓄᓂᕙᕝᕕᔅᓴᐅᓪᓗᓂ, ᐃᓚᖏᑦ ᑲᓪᓚᓂᒃ, 
ᐸᐅᕐᖓᓂᓪᓗ ᑭᒍᑕᖏᕐᓇᖅᑕᐅᖅᑐᓂᓗ. 
ᐃᖃᓪᓕᐊᕕᔅᓴᐅᒋᓪᓗᓂ ᐃᖃᓗᒑᕐᔪᒻᒥᑦ, 
ᑕᓯᕐᓂᑦ ᐃᓚᖏᓐᓂ, ᑭᓯᐊᓂᓕ ᑰᒃ 
ᐃᒃᑲᓗᐊᖅᑐᖅ ᑲᓅᕐᕕᒋᔭᕆᐊᖓ 
ᖃᔭᖅᑐᕐᕕᕆᔭᕆᐊᖓᓗ. 

ᒥᕐᖑᐃᖅᓯᕐᕕᓕᐊᕐᓂᖅ
ᑲᖏᖅᖠᓂᕐᒥ ᐊᐅᓪᓚᕕᔅᓴᑦᑎᐊᕙᐅᕗᖅ 
ᑭᕙᓪᓕᕐᒥᑦ ᕿᑎᖓᓐᓃᑦᑐᓂ ᓄᓇᕗᑦ, 
ᖃᖓᑕᓲᒃᑯᑦ ᑭᓯᐊᓂ ᐅᐸᒐᔅᓴᐅᔪᖅ, 
ᐋᑐᕚᒥᑦ ᐃᖃᓗᓐᓄᑦ, ᐊᐃᓂᐹᒥᑦ, 
ᐃᐊᑦᒪᑕᒥ ᔨᐊᓗᓇᐃᒃᑯᑦ. ᐊᐅᓪᓚᕈᔾᔨᔩᑦ 
ᑲᖏᖅᖠᓂᕐᒥ ᐊᑐᕆᐊᒃᑯᑦ ᐃᖃᓗᒑᕐᔫᑉ 
ᓄᓇᖓᓐᓅᕈᔾᔨᔪᓐᓇᖅᑐᑦ ᒥᕐᖑᐃᓯᕐᕕᒻᒧᑦ 
ᐅᒥᐊᒃᑯᓪᓗ ᓯᔾᔭᒃᑰᕐᓗᓂ ᐊᒻᒪᓗ 
ᐅᖅᓱᕆᐊᕐᓄᓪᓗ, ᐃᖃᓪᓕᐊᕈᓐᓇᕆᓪᓗᑎᒃ 
ᓄᓇᐅᑉ ᑕᓯᖏᓐᓂ ᑕᓯᕐᒥᐅᑕᕐᓂᑦ ᐃᖃᓗᓐᓂᑦ. 
ᓄᓇᓯᐅᑎᓂᒃ ᐊᑐᖅᑐᐊᕈᓐᓇᕐᒥᔪᑦ 
ᑲᖏᖅᖠᓂᕐᒥ, ᒥᕐᖑᐃᓯᕐᕕᓕᐊᕈᓐᓇᖅᑐᑎᒃ 
ᑭᓯᐊᓂᓕ ᐊᐅᓪᓚᕈᔾᔨᔨᖃᕐᓗᓂ ᐱᐅᓂᖅᓴᐅᔪᖅ 
ᐅᓂᒃᑳᑦᑎᐊᕈᓐᓇᕐᖓᑦ ᑕᒪᑐᒥᖓ 
ᓄᓇᖓᓐᓂ, ᐃᓄᐃᑦ ᐱᖅᑯᓯᖏᓐᓂ ᖃᓄᕐᓗ 
ᐃᓅᓇᓱᐊᖃᑦᑕᕐᒪᖔᑕ. ᐊᐅᓪᓚᖃᑦᑕᖅᑐᑦ 
ᑲᓅᒃᑰᕐᓂᐊᖅᑐᖅ ᑕᓚᓐ, ᑐᐹᓐᑦ 
ᐅᕝᕙᓘᓐᓃᑦ ᑲᔮᓐ ᑰᖓᓐᓂ ᐅᕝᕙᓘᓐᓃᑦ 
ᐅᒃᑯᓯᒃᓴᓕᒃ ᑲᓇᑕᐅᑉ ᒥᕐᖑᐃᓯᕐᕕᖓᓐᓄᑦ 
ᐊᖅᑯᑕᐅᒐᔪᑉᐸᑦᑐᑦ ᑲᖏᖅᖠᓂᕐᒧᑦ. 

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑲᔾᔮᓇᖅᑐᖅ k a t j a q n a a q
    l i s t e n  t o  t h e  l a n d
      a l i a n n a k t u k
 e n  o s m o s e  a v e c  l a  t e r r e

ᑕᒫᓂ, ᑰᑦᑕᖃᖅᑐᓂᑦ ᑰᑦᑐᖅ ᐃᒪᕕᒻᒧᑦ, ᓯᕗᓕᒥᓂᖏᑦ ᐃᓄᐃᑦ ᐅᓪᓗᒥ 
ᐃᓅᓇᔮᑦᑎᐊᓚᐅᖅᓯᒪᔪᑦ ᓄᓇᒥ, ᓴᐅᓂᕐᓂᑦ ᐅᔭᕋᕐᓂᓪᓗ ᓴᓇᕙᑦᑐᑎᒃ, 
ᐊᒥᕐᓂᑦ/ᕿᓯᕐᓂᑦ ᐊᐳᓐᓂᓪᓗ ᐊᑐᖅᑐᑎᒃ ᐊᓐᓇᐅᒪᕙᓚᐅᖅᑐᑦ 
ᓂᓪᓚᓱᑦᑐᐊᓗᒻᒥ.

ᒥᕐᖑᐃᓯᕐᕕᓕᐊᕈᓐᓇᕐᒥᔪᑦ ᓯᑭᑐᒃᑯᑦ 
ᕿᒧᔅᓯᑯᓪᓘᓐᓃᑦ ᐅᑭᐅᒃᑯᑦ 
ᐅᐱᕐᖓᓵᒃᑯᓪᓘᓐᓃᑦ, ᐊᐱᓯᒪᓕᖅᑎᓪᓗᒍ 
ᓄᓇ ᐊᑐᕆᐊᒃᑰᕕᔅᓴᐅᓐᖏᑲᓴᑦᑎᐊᖅᖅ. 
ᐊᑐᕆᐊᒃᑰᕕᔅᓴᐅᔪᖅ ᐱᒋᐊᓐᖓᕐᓂᐸᓗᖓᓐᓂ 
ᔫᓂ ᓰᑏᑉᐱᕆᒧᑦ, ᐃᓛᓐᓄᑯᓪᓗ ᐅᖓᑖᓄᑦ, 
ᐊᐳᑎᑕᖃᓗᐊᓐᖏᑉᐸᑦ.

ᖃᐅᔨᒋᐊᕈᓐᓇᖅᑐᓯ ᒥᕐᖑᐃᓯᕐᕕᐅᑉ ᒥᔅᓵᓄᑦ 
ᖃᕋᓴᐅᔭᒃᑯᑦ ᖃᐅᔨᒋᐊᕈᓐᓇᖅᑐᑎᑦ ᐅᕗᖓ 
www.nunavutparks.com, ᐅᕝᕙᓪᓘᓐᓃᑦ 
ᓄᓇᕗᑦ ᐳᓚᕋᖅᑐᓕᕆᔨᒃᑯᖏᓐᓄᑦ 
ᐅᕗᖓ 1-866-NUNAVUT ᓄᓇᕗᒻᒧᑦ 
ᐊᐅᓪᓚᖃᑦᑕᖅᑐᓄᑦ ᐸᕐᓇᐅᑎᔅᓴᖏᓐᓂ, 
ᑎᑎᕋᖅᓯᒪᔪᐃᓐᓇᐅᑦᑎᐊᖅᑐᑎᒃ ᓚᐃᓴᔅᓯᓖᑦ 
ᐊᐅᓪᓚᕈᔾᔨᖃᑦᑕᖅᑐᑦ, ᑐᔪᕐᒥᕖᓪᓗ 
ᐱᔨᑦᑎᕋᖅᑏᓪᓗ ᒥᔅᓵᓄᑦ.

ᐃᓯᕐᕕᒃᑯᑦ ᓄᓇᑦᑎᐊᕙᐃᓪᓗ
Y 867.975.7700 • 867.975.7747
parks@gov.nu.ca
www.nunavutparks.com

ᑲᖏᖅᖠᓂᐅᑉ ᐳᓚᕋᕐᕕᖓ 
Y 867.939.2416 • 867.979.2406
katannilik@qiniq.com

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ
Y 866.NUN.AVUT • 867.979.1261 
(1.866.686.2888)
info@nunavuttourism.com
www.nunavuttourism.com

ᖃᒻᒪᕕᓂᖅᑕᓕᒃ, ᓄᓇᕗᒻᒥ ᐱᐅᓂᖅᐹᖑᖃᑕᐅᔪᖅ ᐃᓄᐃᓪᓗ 
ᐱᖅᑯᓯᖏᓐᓂ ᐱᑕᖃᖅᑎᐊᖅᑐᓂ, ᑕᐃᑲᓂ, ᑕᑯᔪᓐᓇᖅᑐᑎᒃ 
ᐸᖅᑭᔭᐅᔪᓂᒃ ᓴᓇᓐᖑᐊᖅᓯᒪᔪᓂᒃ ᐃᓅᓯᕆᔭᐅᖃᑦᑕᖅᓯᒪᔪᓂᒃ 
ᐅᐊᑦᑎᐊᕈ ᑕᑯᔅᓴᐅᑦᑎᐊᕆᓪᓗᑎᒃ. 


